
ᐅᖃᐅᓯᖅᑐᓐᖏᑦᑐᖅ ᐅᓂᒃᑳᖅ ᖃᓄᐃᓕᐅᕈᑎᕕᓂᓐᓄᑦ ᐃᓗᐊᒍᑦ CASE 16:  02.01.2014 
 
 
• ᖃᐅᔨᓴᐃᓂᐅᑉ ᑕᐃᒎᓯᐊ: 

CASE 16 – ᓴᓇᓐᖑᐊᕝᕕᒃ 
 

• ᖃᐅᔨᓴᖅᑎᐅᑉ ᐊᑎᖓ ᓇᑭᓐᖔᓐᓂᖓᓗ:  
ᑲᐅᔅᑕᓐ ᐱᐊᑉᔭᓐ 
ᒐᕙᒪᖏᑕ ᑎᒥᖁᑖ ᓄᓇᐃᑦ ᖃᐅᔨᓴᒐᖏᓄᑦ ᓄᓇᒥᐅᑕᓄᓪᓗ (BGR), ᔮᒪᓂ 
 

• ᖃᐅᔨᓴᕝᕕᐅᔪᕕᓂᖅ: 
ᓄᓇᖓ ᓄᕗᐊᔾᔪᐊᑕ ᔪᕇᑲᓕᐊᑉ ᑲᖏᖅᖢᐊ/ᓯᑐᕌᑦᑯᓇᐅᑉ ᑲᖏᖅᖢᐊᓗ ᐱᖓᓐᓇᖓᒍᑦ, ᑖᐱᓐ ᐃᑉᐱᐊᔾᔫᔭᖓ 
ᐅᐊᖕᓇᖓᒍᑦ, ᑲᑐᒐᓐ ᑲᖏᖅᖢᐊ ᓂᒋᖅᐸᓯᐊᒍᑦ ᐊᒻᒪᓗ ᓯᑕᓐᑰᓪ ᑲᖏᖅᖢᐊ ᐅᖅᑯᖔᖓᒍᑦ.  
 

• ᐅᓪᓗᖁᑎᔅᓴᕗᑦ: 
ᔪᓂ 20-ᒥ 2014 – ᔪᓚᐃ 20-ᒧᑦ 2014 
 

• ᖃᐅᔨᓴᐃᓂᐅᑉ ᖃᓄᐃᑦᑑᓂᖓ: 
• ᐱᔾᔪᑎᕗᑦ: 
ᑕᐃᑲᓐᖓᓂᑦ ᓄᓇᔾᔪᐊᑉ ᐱᒋᐊᕈᑖᓂ, ᖃᓄᐅᓕᐅᖅᐸᓪᓕᐊᓯᒪᓂᐊ ᖄᒥᑕᐅᓂᑰᕗᖅ ᐊᓯᔾᔨᓐᓂᐅᔪᓂᒃ 
ᐱᕙᓪᓕᐊᓂᖓᓄᓪᓗ. ᐱᓗᐊᖅᑐᖅ ᑖᒃᑯᐊ ᑲᑎᓐᖓᔾᔪᐊᖅᑐᑦ ᓄᓇᐃᑦ ᑕᕆᐅᖏᓪᓗ ᐊᓯᔾᔨᕈᓘᔭᖅᑕᖅᓯᒪᒻᒪᑕ 
ᐊᓯᖏᓄᓪᓗ ᓴᕐᕙᐅᓪᓗᑎᒃ ᐊᕐᕌᒍᒐᓵᓗᐃᑦ ᐊᓂᒍᖅᐸᓪᓕᐊᑎᓪᓗᒋᑦ, ᑕᒪᓐᓇ ᐅᓪᓗᒥᐅᔪᖅ ᓄᓇᔾᔪᐊᑦᑕ 
ᓄᓇᖃᐅᓯᖓ ᓲᓪᓗ ᐊᔾᔨᓕᐅᒐᑐᐃᓐᓇᖅ ᑲᔪᓰᓐᓇᓐᓂᐊᑕ ᓄᓇᔪᐊᑦᑕ: 90 ᒥᓕᐊᓐ ᐊᕐᕌᒍᑦ ᑭᖑᓂᑦᑎᓐᓂ, 
ᐅᑭᐅᖅᑕᖅᑐᖅ ᑕᕆᐅᖃᓚᐅᓐᖏᓚᖅ ᐅᐊᖕᓇᖓᓗ ᐊᑦᓛᑦᑎᒃ ᑕᕆᐅᔾᔪᐊᖓᓂᒃ, ᑖᒃᑯᐊᓗ ᐅᓪᓗᒥ ᑕᐃᒍᖅᑕᑦ 
ᓄᓇᖏᑦ ᓄᐊᑦ ᐊᒥᐊᕆᑲ, ᔫᕋᑉ ᐊᒻᒪᓗ ᐋᐃᓯᔭ ᑲᑎᖅᓱᖅᓯᒪᑎᓪᓗᒋᑦ ᐊᑕᐅᓯᐋᓗᒻᒧᑦ ᓄᓇᔾᔪᐊᕌᓗᒻᒧᑦ 
ᐊᑎᖃᖅᑎᑕᐅᔪᖅ, ᓚᐅᕆᐊᓯᔭ. ᑖᓐᓇ ᐊᖏᓛᖅ ᐱᓕᕆᐊᔅᓴᖓ ᑖᒃᑯᐊ BGR-ᖃᐅᔨᓴᐅᑎᖏᑦ CASE (ᑲᔾᔨᖓ-
ᐅᑭᐅᖅᑕᖅᑑᑉ ᓄᓇᖏᑦ ᓴᖅᑭᓯᒪᔪᑦ) ᕿᒥᕐᕈᔭᐅᓂᕆᔭᖓ ᓴᖅᑭᕋᑖᓐᓂᑯᑦ ᑲᔾᔨᖓᓂ-ᐅᑭᐅᖅᑕᖅᑑᑉ ᓄᓇᖏᑕ 
ᐃᓱᖅᐸᓯᖏᑦ ᐊᐅᓚᓂᕆᔭᕕᓂᖏᓪᓗ ᐊᒡᒍᖅᑐᕈᑎᕕᓂᖏᑦ ᓗᕋᐃᓯᔭᐅᑉ ᐊᒻᒪᑦᑕᐅᖅ ᐅᑭᐅᖅᑕᖅᑑᑉ ᑕᕆᐅᖓ 
ᓴᖅᑭᒋᐊᕈᑖᓄᑦ. 
 
ᓄᓇᓕᕆᔨᖏᑦ ᖃᐅᔨᓴᖅᑏᑦ ᑖᒃᑯᓄᖓ BGR ᐱᓕᕆᐊᖃᒻᒪᑕ ᓄᓇᒦᑦᑑᑉ ᐅᔭᕋᖏᓐᓂᒃ ᐃᓕᖅᑯᓯᕆᔭᖏᓄᑦ 
ᑲᔾᔨᖏᑕ-ᐅᑭᐅᖅᑕᖅᑑᑉ ᓄᓇᖏᒍᑦ ᑕᒪᒃᑯᐊ ᐅᔭᕋᖏᑦ ᐃᓕᖅᑯᓯᕆᔭᖏᓪᓗ ᐊᐅᓚᓂᕆᔭᕕᓂᖏᓪᓗ 
ᑕᑯᔅᓴᐅᑦᑎᐊᕝᕕᖃᓐᓂᖏᒍᑦ ᑕᑯᔅᓴᐅᑦᑎᐊᖅᑐᑦ. ᓲᓪᓗᓕ ᕿᒥᕐᕈᓇᑦᑐᑎᑐᑦ ᓄᓇᓯᐅᑎᒧᑦ-ᐱᕐᕈᓗᐊᕿᔪᓄᑦ, 
ᐅᔭᕋᐅᑉ ᐋᖅᑭᔅᓯᒪᓂᐊᓄᑦ ᖃᐅᔨᓴᖅᑏᑦ ᑕᑯᓇᒃᖢᑎᒃ ᕿᒥᕐᕈᓇᓲᑦ ᖃᓄᐃᑦᑐᒧᑦ ᐱᔾᔪᑎᖃᓐᓂᖏᑕ ᐅᔭᕋᖏᑦ 
ᐊᐅᓚᓂᖃᓐᓂᕕᓃᓪᓗ ᓴᖅᑮᓯᒪᔪᑦ “ᐱᕐᕈᓗᐊᕿᔪᒥᒃ” ᑕᑯᓇᒃᖢᒍ ᓴᓇᓯᒪᓂᐊ ᐅᔭᕋᖏᑕ ᑕᒪᒃᑯᐊᓗ “ᓯᖓᕋᔅᓴᑦ-
ᓇᕿᑕᔅᓴᑦ ᐅᔭᕋᕈᖅᓯᒪᔪᑦ” ᓯᓇᔾᔪᖏᒍᑦ ᓄᓇᖏᑕ ᑭᒡᓕᖏᑕ, ᓲᓪᓗᓕ ᑐᑭᓕᐅᑎᓗᒍ, ᐱᖓᓐᓇᖅᐸᓯᐊ ᓄᓇᖓᑕ 
ᐃᓱᐊ ᐊᑎᓕᒃ ᐱᐅᕋᓐᑦ ᐃᒃᑲᑦᑐᔮᖓ ᐊᒻᒪᑦᑕᐅᖅ ᐅᐊᖕᓇᖓᑕ ᐅᖓᕙᖓᓂᐊ ᐃᒃᑲᑦᑐᔮᒃ ᐃᓱᖃᐅᑎᖓ 
ᑲᓛᖠᑦ/ᐃᐅᔅᒥᐊᓪᓗ ᕿᑭᖅᑖᓘᖏᒍᑦ. ᑕᑯᓇᑦᑕᐅᓯᒪᓂᐊ ᑲᑎᓐᖓᔪᑦ ᓄᓇᐃᑦ ᐊᐅᓚᓂᕆᔭᖏᑕ ᐅᔭᕋᖏᑦ 
ᐃᓕᖅᑯᓯᑖᕈᓯᖏᑦ ᓲᓪᓗᓕ ᐅᖃᓗᕋᐅᔭᐃᑦ ᐊᒻᒪᓘᓐᓃᑦ ᖁᒻᒧᑦ ᐊᓂᐊᓯᒪᓂᕕᓂᖏᑦ ᐅᔭᕋᖏᑦ ᐅᔭᕋᓕᕆᔨᔪᑦ 
ᓇᓗᓇᐃᖅᓯᓲᖅ ᓇᓪᓕᐊᓐᓄᑦ ᑐᕌᓐᓂᕕᓂᐊᓂᒃ, ᐊᐅᓚᔾᔭᒍᑎᕕᓂᐊᓂᒃ ᖃᓄᑎᒋᓗ ᑐᒐᓐᓂᕆᔭᖏᒃ ᐊᐃᑉᐸᖓ 
ᖃᓕᔭᐅᓂᐊᓄᑦ ᑐᑭᓯᔾᔪᑕᐅᓲᖑᕗᖅ. ᐃᑲᔪᖅᑎᖃᖅᖢᑎᒃ ᓴᐅᓂᕕᓂᑐᖃᓕᕆᔨᓂᒃ ᐊᕐᕌᒍᓪᓗᐊᖏᑦ ᖃᖓᒃᑯᓪᓗ 
ᐊᐳᕈᑎᓐᓂᒻᒪᖔᖏᑕ ᓇᓗᓇᐃᖅᑕᐅᔪᓐᓇᓲᑦ.  
 
ᑕᐃᒪᓕ ᑭᒡᒍᑎᔅᓴᖏᑦ ᓇᓂᔭᐅᒋᐊᖏᑕ ᐃᓚᐃᓐᓇᑯᓗᐊᓂᒃ ᐅᑭᐅᖅᑕᖅᑑᑉ ᓄᓇᖏᑕ, ᓲᓪᓗᓕ ᓯᕚᓪᐸᐅᑦ, 
ᕿᒥᕐᕈᐃᓃᑦ ᐅᖓᑖᓄᑦ ᐃᓱᖃᕆᐊᓖᑦ ᑕᑯᓇᑦᑕᐅᓗᑎᒃ ᓄᑖᖑᔪᑦ ᐅᔭᕋᖏᑦ, ᓴᓇᓯᒪᓂᖏᑦ, ᐊᓯᔾᔨᖅᓯᒪᔪᑦ 
ᐅᔭᕋᖏᑦ ᐊᔭᐅᖅᑕᐅᓪᓗᑎᒃ ᖃᖅᑲᐅᓕᖅᖢᑎᒃ ᐊᒻᒪᓘᓐᓃᑦ ᓄᖑᓪᓚᖅᓯᒪᔪᑦ ᐅᔭᕋᕈᓐᓂᑰᑉ ᐃᑎᖅᓴᖏᓄᑦ. 
ᐅᔭᕋᓕᕆᓂᐅᑉ ᐃᓗᐊᒍᑦ, ᓄᑖᓂᒃ ᐃᓱᒪᓕᐅᕈᑎᓂᒃ ᓴᖅᑮᑎᑦᑎᔪᓐᓇᖏᒻᒪᑕ ᐅᖃᓕᒫᒐᑐᐃᓐᓇᓐᓂᒃ ᐊᑐᕋᓱᓪᓗᑎᒃ. 
ᓄᓇᒨᓪᓗᓂ ᑭᓯᐊᓂ, ᑕᑯᓇᑦᑕᐅᓗᑎᒃ ᐅᑭᐅᖅᑕᖅᑑᑉ ᓯᓇᔾᔪᖏᑦ, ᑕᒪᒃᑯᐊ ᑐᑭᓯᔭᐅᕋᔮᓕᖅᑐᑦ ᖃᓄᐃᑦᑑᓂᖏᓐᓂᒃ 
ᑐᑭᓯᔭᐅᓂᖓᓗ ᑲᔪᓰᓐᓇᓕᖅᖢᓂ ᖃᐅᔨᓴᖅᑏᑦ ᖃᐅᔨᓴᕆᐊᕌᖓᒥᒃ ᑐᑭᓯᔭᔅᓴᓂᒃ ᓴᖅᑮᖃᑦᑕᖅᖢᑎᒃ. 
ᐅᓄᓐᓂᖅᓴᓂᒃ ᐅᔭᕋᓂᒃ ᕿᒥᕐᕈᐃᔪᓐᓇᕈᑦᑕ, ᐊᖏᓂᖅᓴᒥᒃ ᐅᑭᐅᖅᑕᖅᑑᑉ ᓴᖅᑭᓯᒪᔭᖏᓐᓂᒃ ᓄᓇᓂᒃ 
ᑐᑭᓯᐅᒪᓂᖅᓴᐅᒐᔭᖅᐳᒍᑦ ᐅᑭᐅᖅᑕᖅᑐᕈᕈᑎᕕᓂᖏᓂᒃ. ᐱᔾᔪᑎᒋᔭᖓ ᑕᒪᒃᑯᐊ ᐅᔭᕋᓕᕆᔨᖏᑦ ᑖᒃᑯᐊ BGR 
ᐱᓕᕆᐊᖃᖅᐳᑦ ᑲᔪᓯᖓᔪᒥᒃ ᑕᐃᑲᓐᖓᑦ ᐱᒋᐊᖅᖢᑎᒃ ᓯᕚᐅᓪᐸᐅᑦ ᐅᖅᑯᓵᖅᖢᒍ ᐅᐊᖕᓇᖅᐸᓯᐊ ᑲᓛᖠᑦ 
ᕿᑭᖅᑕᖓ ᑲᔪᓯᓪᓗᑎᒃ ᐃᐊᓪᔅᒥᐅᑉ ᕿᑭᖅᑕᔾᔪᐊᖓᓄᑦ.  



• ᖃᐅᔨᓴᐃᓂᑦᑕ ᓴᖅᑭᓐᓇᓱᑦᑕᖏᑦ ᑎᑭᓐᓇᓱᐊᖅᑕᖏᓪᓗ: 
ᐸᓐᓇᔅᓯᒪᔭᑦᑎᒍᑦ ᖃᐅᔨᓴᐃᓂᔅᓴᑦᑎᒍᑦ ᐊᑯᓐᓂᖃᖅᑐᒥᒃ ᐃᓗᓪᓕᖅᓱᐃᔪᒪᒐᑦᑕ ᐱᓗᐊᖅᑐᖅ ᖃᐅᔨᓴᖅᑕᐅᓂᑰᑉ 
ᓄᓇᖏᒍᑦ ᐅᐊᖕᓇᖓᓂ (ᖃᐅᔨᓴᕈᑏᑦ ᐊᕐᕌᒍᖏᒍᑦ 1998, 1999 ᐊᒻᒪ 2000 ᐊᑯᓐᓈᒍᑦ ᐋᓪᒪᓐ ᐃᑉᐱᐊᔾᔫᔭᖓᑕ 
ᐊᒻᒪᓗ ᔭᔨ ᑕᐃᓕ ᖃᐃᖅᓱᒑᖓ) ᓂᒋᖅᐸᓯᐊᓂᓪᓗ (ᖃᐅᔨᓴᕈᑏᑦ ᐊᕐᕌᒍᖏᒍᑦ 2004, 2008 ᐊᒻᒪ 2011 ᕕᓐᑕᒻ 
ᑲᖏᖅᖢᐊᓂ/ ᓯᑐᕌᑦᑰᓇᐅᑉ ᑲᖏᖅᖢᐊᓂ). ᐅᓇ ᐊᖏᓛᖑᖃᑕᐅᔪᖅ ᐃᓗᐊᓐᖏᓕᐅᕈᑎᓄᑦ ᖃᐅᔨᓴᐃᓂᑦᑎᒍᑦ 
ᐊᐱᖅᑯᑖ, ᐅᔭᕋᖓ ᖃᐃᓐᖑᖃᒻᒪᖔᑦ ᐊᖏᔪᒥᒃ (ᕕᐊᒡᓅᑉ ᖃᐃᓐᖑᖓ) ᐊᑯᓐᓈᒍᑦ ᐃᐅᓪᔅᒥᐅᑉ ᕿᑭᖅᑖᖓᑕ 
ᐊᒻᒪᓗ ᑲᓛᖠᑦ ᓄᓇᖓᑕ ᐋᒃᑲᓘᓐᓃᑦ. ᐊᐱᖅᑯᑎᕗᑦ ᒪᑐᐃᖅᓯᔾᔪᑎᐅᕗᖅ ᐃᓱᒪᒋᔭᔅᓴᑦᑎᓐᓄᑦ 
ᐊᑑᑎᖃᓛᖑᓪᓗᓂᓗ ᐃᓱᒪᓕᐅᕈᑎᐅᔪᓂᒃ ᓴᓇᓐᖑᐊᖅᑕᐅᓂᖏᒍᓪᓗ ᖃᕆᓴᐅᔭᒃᑯᑦ ᑐᒐᖅᑕᓐᓂᖏᑦ ᓄᓇᐅᑉ 
ᖄᖏᑦ ᖃᓄᓪᓗ ᐋᖅᑭᓐᓂᑰᒻᒪᖔᑕ ᐱᓗᐊᖅᖢᒍ ᔪᕇᑲᓐ ᓯᖓᖅᑕᐅᓂᖓ ᑕᐃᔅᓱᒪᓂ ᑎᐅᑦᑎᐅᕆᐅᑉ 
ᐊᕐᕌᒍᖁᑎᖏᒍᑦ. ᐅᓄᓐᓂᖅᓴᑦ ᐅᔭᕋᓕᕆᔩᑦ ᓄᓇᔾᔪᐊᓪᓗ ᐊᐅᓚᓂᓕᕆᔨᖏᑦ ᐃᓱᒪᖃᒻᒪᑕ ᓴᓂᕌᒍᑦ 
ᖃᐃᓐᖑᖃᕋᓱᒋᓪᓗᒍ ᐊᑯᓐᓈᒍᑦ ᔪᕇᓴᓐ ᐃᑎᖅᓴᖓᑕ ᐊᒻᒪᓗ ᕿᑭᖅᑖᓘᑉ ᐃᒪᕕᐊᑕ ᐊᑯᓐᓈᒍᑦ ᓂᐅᕋᔅ 
ᐃᑭᕋᓴᖓᑕ, ᑲᐃᓐ ᐃᑎᖅᓴᖓᑕ ᐊᒻᒪᑦᑕᐅᖅ ᓯᒥᑦ ᓴᐅᓐᑦ ᑕᕆᐅᖓᒍᑦ ᖃᐅᔨᓴᖅᑕᐅᔭᕆᐊᖃᖅᖢᓂ. ᑭᓯᐊᓂᑦᑕᐅᖅ 
ᐊᓯᖏᑦ ᐅᔭᕋᓕᕆᔩᑦ ᐱᑕᖃᖏᓐᓂᕋᐃᓪᓗᑎᒃ ᖃᐃᓐᖑᒥᒃ ᐊᒻᒪᓗ ᐊᒡᒍᖅᓯᒪᓂᖃᓐᓂᕋᐃᔪᑦ ᐃᓱᒪᓕᐊᖏᑦ 
ᑕᐃᓪᓗᓂᔾᔪᒃ “ᓯᓐᓇᒃᑐᐊᒐᖅ” ! 
 
ᐅᓇᑦᑕᐅᖅ ᓴᖅᑭᓐᓇᓱᐊᒐᐅᒻᒥᔪᖅ ᖃᐅᔨᓴᖅᑎᖏᓐᓄᑦ ᑲᑕᔅᓯᒪᓂᑯᑦ ᓯᖓᖅᑕᐅᓪᓗᑎᒃ ᐅᔭᕋᕈᓐᓂᑯᕕᓂᖏᑦ 
ᑕᑯᔭᐅᓂᑰᔪᑦ ᐊᕐᕌᒍᖃᖅᖢᑎᒃ ᐃᓱᓕᓕᖅᑎᓪᓗᒍ ᑯᕆᑕᐃᓯᔭᔅ ᐊᒻᒪᓗ ᑎᐅᑦᑎᐅᕆᐅᑉ ᐃᑎᖅᓴᖏᒍᑦ ᐊᑯᓐᓂᐊᒍᑦ 
ᓯᑕᓐᑯᓪ ᑲᖏᖅᖢᐊᑕ ᐊᒻᒪᓗ ᐋᓪᒪᓐ ᐃᑉᐱᐊᔾᔫᔭᖓᒍᑦ ᓄᓇᖏᑦ ᕿᒥᕐᕈᓇᑦᑕᐅᓗᑎᒃ ᐊᔾᔨᒋᖏᓐᓂᖏᑦ 
ᓴᓇᓯᒪᓂᖏᑦ ᐊᑯᓐᓂᖃᐅᑦᑎᐊᓐᖏᑦᑐᑦ ᐅᔭᕋᕈᓐᓂᑯᑦ ᑎᐅᑦᑎᐅᕆᐅᑉ ᐅᔭᕋᕈᖅᓯᒪᔭᖏᑦ ᐱᖓᓐᓇᖓᒍᑦ 
ᐅᐊᖕᓇᓪᓚᕆᐊᒍᓪᓗ ᑖᔅᓱᒪᐅᑉ ᐃᓐᒍᓪᕕᐅᓪᑦ ᖁᒻᒨᕆᐊᓐᓂᐊᑕ (ᓯᑎᒋ ᓯᒻᒥᖓ) ᐊᒻᒪᓗ ᐊᖏᔫᑎᐅᓂᖅᓴᑦ 
ᑲᑎᖅᓱᖅᓯᒪᔪᑦ ᕿᖅᓱᖅᑲᓐᓂᑯᑦ ᐅᔭᕋᖏᑦ ᐋᓪᒪᓐ ᐸᐃ ᓄᓇᖏᒍᑦ. ᖄᒃᑲᓐᓂᐊᒍᑦ, ᑯᕆᑕᐃᓴᐃᔅ ᐊᒻᒪᓗ 
ᑎᐅᑦᑎᐅᕆᐅᑉ ᕿᔪᔅᓴᕈᓐᓂᑯᖏᑦ ᑕᒪᐃᑎᒍᑦ ᐹᓴᐃ ᓄᕗᐊᔾᔪᐋᓗᖓᑕ ᐊᒻᒪᓗ ᐋᓪᒪᓐ ᐸᐃ ᓄᓇᖏᒍᑦ 
ᐊᔾᔨᖃᓐᓂᖏᓄᑦ ᖃᐅᔨᓴᖅᑕᐅᒻᒥᓗᑎᒃ ᓇᓂᔭᐅᓯᒪᔪᓄᑦ ᕕᓐᑕᒻ ᑲᖏᖅᖢᐊᓂ / ᓯᑐᕋᑦᑲᐅᓇ ᑲᖏᖅᖢᖏᓂ.  
 
ᐱᖓᔪᖓᑦᑕᐅᖅ ᐊᑑᑎᖃᓪᓚᕆᒻᒥᔪᖅ ᕿᓂᖅᑕᕗᑦ ᐊᐅᒪᕈᖅᓯᒪᔭᖓ ᓄᓇᐅᑉ ᐃᑭᐊᖓᓂ ᐊᓂᓪᓚᑦᑕᖏᑕ 
ᐳᔪᕕᓂᖏᓐᓂᒃ ᑯᕆᑕᐃᓯᔭᔅ ᐊᒻᒪᓗ ᑎᐅᑦᑎᐅᕆᐅᑉ ᕿᖅᓱᖅᑲᓐᓂᕕᓂᖏᑕ ᐅᔭᕋᕈᖅᓯᒪᔪᑦ ᔪᕇᑲᓐ ᓯᖓᖅᑕᑦ-
ᐊᓂᐊᑎᑕᓪᓗ ᑲᑎᓐᖓᓂᖏᒍᑦ. ᑕᐃᒪᓕ ᓯᕗᓪᓕᖅᐹᒥᒃ ᓇᓂᓯᓚᐅᖅᑎᓪᓗᒋᑦ ᐳᔪᕕᓂᖏᓐᓂᒃ ᐅᔭᕋᖏᒍᑦ ᑕᑉᐹᓂ 
ᓯᑕᓐᑯᓪ ᑲᖏᖅᖢᐊᑕ ᑎᐅᑦᑎᐅᕆ ᑕᐃᔅᓱᒪᓂ ᖃᐅᔨᓴᐃᓪᓗᑕ CASE 8 2004-ᒥ, ᓇᓂᓯᒃᑲᓐᓂᖅᓯᒪᕗᒍᑦ 
ᑕᒪᒃᑯᓂᖓ. ᐱᓪᓗᒍ ᐅᓪᓗᖁᑎᓕᐅᕈᓐᓇᓐᓂᖏᑦ ᑕᒪᒃᑯᐊ ᐅᔭᕋᐃᑦ, ᐊᑐᑎᖃᓪᓚᕆᐳᑦ ᖃᓕᕆᓕᓐᓂᕕᓂᖏᓄᑦ 
ᐃᑦᑕᓐᓂᓐᓂᖏᓄᓪᓗ ᕿᖅᓱᖅᑲᓐᓂᑯᑦ ᐅᓪᓗᖏᓪᓗ ᔪᕇᑲᓐ ᐊᐅᓚᓂᖏᑦ ᐱᒋᐊᓕᓵᖅᑎᓪᓗᒍ ᑎᐅᑦᑎᐅᕆᐅᑉ 
ᐊᕐᕌᒍᖁᑎᖏᑦ.  

 
• ᖃᐅᔨᓴᐃᔾᔪᑎᕆᔭᕗᑦ: 
ᐊᑐᖅᑕᐅᓂᐊᖅᑐᑦ ᖃᐅᔨᓴᐃᔾᔪᑏᑦ ᐃᓗᐊᒍᑦ CASE 16 ᐃᓕᖅᑯᓯᑐᖃᐃᑦ ᐅᔭᕋᓕᕆᔨᓄᑦ ᖃᐅᔨᓴᕈᑏᑦ. 
ᓂᐅᖅᑐᐃᔾᔮᓐᖏᑦᑐᒍᑦ. ᐅᔭᕋᓪᓚᕆᑐᐊᓂᒃ ᐅᔭᕋᑦᑎᐊᒧᑦ ᐲᖅᓯᖃᑦᑕᓐᓂᐊᖅᑐᒍᑦ ᖃᐅᔨᓴᒐᓂᒃ ᐊᕐᕌᒍᓪᓗᐊᖏᓐᓄᑦ, 
ᐃᓕᖅᑯᓯᖅᑕᕆᔭᖏᓐᓄᑦ ᐊᒻᒪᓗ ᐃᔨᒧᑦ ᑕᑯᔅᓴᐅᓐᖏᑦᑐᒃᑯᑦ ᐃᓕᖅᑯᓯᕆᔭᖏᓄᑦ ᐅᔭᕋᐃᑦ ᑕᑯᓇᕝᕕᑦᑎᓐᓂ 
ᐆᓚᓐᒐᓐ, ᕼᐋᓇᐅᕗ ᐊᒻᒪᓗ ᐊᐃᕙ. ᐅᔭᕋᐃᑦ ᕿᒥᕐᕈᔭᐅᔪᑦ ᖃᐅᔨᓴᖅᑕᐅᓂᐊᕆᕗᑦ ᐊᔾᔨᖃᓐᖏᑦᑐᓄᑦ 
ᐅᔭᕋᓕᕆᔾᔪᑎᓄᑦ ᖃᐅᔨᓴᐅᑎᓄᑦ.  
 

• ᐃᖏᕐᕋᔾᔪᑎᖃᓐᓂᕗᑦ ᖃᓄᐃᑦᑑᓂᖏᓪᓗ: 
ᐅᓯᑲᖅᑕᖅᑕᐅᓂᖏᑦ ᖃᐅᔨᓴᖅᑎᕗᑦ, ᓂᕿᔅᓴᕗᑦ, ᐅᖅᓱᔅᓴᕗᑦ ᐊᒻᒪᑦᑕᐅᖅ ᖃᐅᔨᓴᕈᑎᕗᑦ ᒪᕐᕈᓕᕋᓛᒃᑰᓐᓂᐊᖅᐳᑦ 
ᖃᐅᓱᐃᑦᑐᒥ ᓴᓇᓐᖑᐊᕝᕕᒻᒧᑦ ᖃᐅᔨᓴᕝᕕᒻᒧᑦ ᐅᑎᒧᓪᓗ. ᓄᓇᒥᑦ ᖃᐅᔨᓴᐃᓕᕈᑦᑕ ᑖᓐᓇ ᐅᑎᖅᑕᕝᕕᒋᓂᐊᖅᑕᕗᑦ 
ᓴᓇᓐᖑᐊᕝᕕᒃ. ᑕᐃᑲᓐᖓᑦ ᐱᓕᕆᓂᕗᑦ ᖁᓕᒥᒎᒧᑦ ᑐᓐᖓᕕᖃᓕᓪᓗᓂ. ᑖᓐᓇ ᖃᐅᔨᓴᐃᓂᑦᑎᓐᓄᑦ 
ᐊᑑᑎᖃᓗᐊᖅᐳᖅ ᕿᒥᕐᕈᓇᑦᑕᕗᑦ ᓄᓇ ᐊᖏᔫᒻᒪᑦ, ᐊᒻᒪᓗ ᐅᑎᖅᑕᐅᑕᐅᓂᐊᖅᖢᓂ ᐅᔭᕋᓕᕆᔨᓄᑦ ᐅᓪᓛᒃᑯᑦ 
ᐱᔭᕇᓐᓂᖏᓄᓪᓗ ᐅᓐᓄᒃᑯᑦ ᐅᑎᓐᓂᖏᓄᑦ.  

 
• ᓇᑉᐸᖅᑕᐅᔭᕆᐊᓖᑦ ᑭᓱᑐᐃᓐᓇᐃᑦ (ᓇᐸᐃᓐᓇᖅᑐᔅᓴᑦ / ᐊᐅᔭᐃᓐᓇᒻᒧᑦ):   

ᑖᓐᓇ ᑕᖕᒫᕝᕕᔅᓴᕗᑦ ᖃᐅᔨᓴᖅᑎᓄᑦ ᑖᔅᓱᒧᖓ CASE 16 ᐅᓄᓛᓂᒃ ᐃᖁᖃᓐᓂᐊᖅᑐᖅ 12-ᓂᒃ ᐃᓄᓐᓂᒃ 
ᐊᑕᐅᓯᒻᒥᒃ ᐃᓂᖃᓪᓗᑎᒃ ᐸᓖᓯᒃᑯᑦ ᐃᒡᓗᕕᓂᖏᓐᓂᒃ ᒥᑦᑕᕝᕕᐊᑕᓗ ᓴᓇᓐᖑᐊᕕᐅᑉ. ᓇᑉᐸᖅᑎᕆᔾᔮᓐᖏᑦᑐᒍᑦ 
ᓄᑖᓂᒃ ᐃᒡᓗᔅᓴᓂᒃ ᐊᓯᖏᓂᓪᓗ ᑭᓯᐊᓂ ᓂᕿᓕᐅᕝᕕᕗᑦ ᑐᐱᖅ ᐃᓂᖃᕆᐊᖃᓐᓂᖓ, ᓂᕆᕝᕕᕗᑦ ᑐᐱᖅ, 
ᐱᖁᑎᒃᑯᕕᓪᓗ ᑐᐱᖅ ᓯᓂᑦᑕᕝᕕᕗᓪᓗ. ᐊᔪᓐᓇᓐᖏᑐᐊᕈᓂ ᐊᖏᖅᑕᐅᒍᑦᑕ ᐃᒡᓘᑉ ᐃᓗᐊᓂ 
ᓯᓂᒃᑕᖃᑦᑕᕈᒪᒐᓗᐊᖅᐳᒍᑦ ᓴᓇᓐᖑᐊᕝᕕᒻᒥ.  
 



• ᓴᓗᒻᒪᖅᓴᖅᑕᐅᓂᖓ / ᕿᒪᐃᓯᒍᑎᒃ ᖃᓄᖅᑑᕈᑎᔅᓴᖏᑦ:  
ᑕᖕᒫᕝᕕᕗᑦ ᓇᑉᐸᖅᓯᒪᓂᐊᖅᑐᖅ ᐱᕈᖅᑐᖃᖏᓐᓂᐊᒍᑦ ᓄᓇᖏᒍᑦ ᐸᓖᓯᒃᑯᑦ ᐃᓂᖃᕝᕕᕕᓂᐊᓂ ᓴᓇᓐᖑᐊᕝᕕᒻᒥ. 
ᖃᐅᔨᓴᐃᔭᕇᕈᑦᑕ, ᑕᒪᐃᓐᓂᒃ ᑐᐱᕗᑦ ᓱᓇᒃᑯᑖᕗᓪᓗ ᐃᒪᖃᓐᖏᑦᑐᓪᓗ ᖃᑦᑕᐅᔭᐃᑦ ᐅᑎᖅᑎᑕᐅᓂᐊᖅᑐᑦ 
ᖃᖓᑕᓲᒃᑯᑦ ᒪᕐᕈᓕᕋᓛᒃᑯᑦ ᖃᐅᓱᐃᑦᑐᒧᑦ. ᑕᐃᒪᓕ ᐃᓕᓯᔾᔮᖏᓐᓇᑦᑕ ᐅᖅᓱᐊᓗᖃᕝᕕᔅᓴᒥᒃ, 
ᓅᑦᑎᔭᕆᐊᖃᔾᔮᓐᖏᓚᒍᑦ ᐃᓗᐃᑦᑐᒥᒃ ᐅᖅᓱᐊᓗᖃᐅᑎᒥᒃ ᐱᔭᕇᕈᑦᑕ ᖃᐅᔨᓴᐃᓂᑦᑎᓐᓂᒃ. ᐅᖅᓱᐊᓗᑦ 
ᖃᐅᓱᐃᑦᑐᒥᒃ ᓴᓇᓐᖑᐊᕝᕕᒻᒧᑦ ᓈᒻᒪᓈᖃᑦᑕᓐᓂᐊᖅᑐᑦ ᑎᑭᑦᑕᕌᖓᑦ ᖃᖓᑕᓲᖅ, ᐊᑐᕆᐊᖃᓕᕌᖓᑦᑎᒍᑦ. 
ᐃᒋᑦᑐᔅᓴᐃᑦ ᐃᑭᑕᐅᖃᑦᑕᓪᓗᑎᒃ ᐊᒻᒪᓘᓐᓃᑦ ᐴᖅᑕᐅᓗᑎᒃ ᖃᖓᑕᓲᒃᑯᑦ ᐅᑎᖅᑎᑕᐅᓗᑎᒃ ᖃᐅᓱᐃᑦᑐᒧᑦ. 

 
• ᐅᖃᐅᓯᕆᓗᒍ ᓱᒻᒪᑦ ᓄᓇᓖᑦ ᐃᓄᐃᓪᓘᓐᓃᑦ ᓇᓗᓇᐃᖅᑕᑎᑦ ᖃᐅᔨᓴᐃᓂᓐᓄᑦ ᓂᕈᐊᖅᑕᐅᔾᔪᑎᖃᒻᒪᖔᖏᑕ:  

ᐃᖅᑲᓇᐃᔭᖅᑎᖃᕈᒪᔪᒍᑦ ᒪᕐᕉᓐᓂᒃ ᐃᓅᓐᓂᒃ ᓇᓄᓕᕆᔨᔅᓴᓂᒃ ᖃᐅᓱᐃᑦᑐᒥᒃ ᖃᐅᔨᓴᐃᓕᕈᑦᑕ ᐱᓪᓗᒍ 
ᐅᔭᕋᓕᕆᔨᖁᑎᕗᑦ ᖁᑭᐅᑦᑎᔭᐅᑎᖃᐅᓐᖏᒻᒪᑕ ᓚᐃᓴᓐᓯᓂᒃ. ᑖᒃᑯᐊ ᐃᓄᐃᑦ ᖃᐅᔨᓴᖅᑎᒋᒐᔭᖅᑕᕗᑦ ᓇᓄᓐᓄᑦ 
ᐅᒥᖕᒪᓄᓪᓗ ᐱᓗᐊᖅᑐᒥᒃ ᐅᔭᕋᓂᒃ ᖃᐅᔨᓴᐃᓕᕌᖓᑦᑕ.  
 

 
 
 


